
(Arolygiadau Safle)

3ydd Medi 2012
Yn Bresennol:
Mrs G Hayward (Cadeirydd)

Mr A Archer, Cynghorydd JA Brinsden,  Mr D Ellis, Cynghorydd P Harries, Cynghorydd M James, Cynghorydd Mrs L Jenkins, Cynghorydd R Kilmister, Cynghorydd A Wilcox a’r Cynghorydd M Williams.
(Arolwg Safle: 10.00a.m. – 11.00a.m.)

1.
Ymddiheuriadau 


Derbyniwyd ymddiheuriadau am fod yn absennol oddi wrth Ms C Gwyther, Cynghorydd Mrs A Lee, Cynghorwyr RM Lewis, PJ Morgan, R Owens, D Rees, Mr EA Sangster a Mrs M Thomas.  
2.
Cyflwyniad y Cadeirydd 
Estynnodd y Cadeirydd groeso i’r Aelodau i’r cyfarfod gan eu hatgoffa mai diben yr ymweliad y diwrnod hwnnw oedd galluogi’r Aelodau i ymgyfarwyddo â safle’r cais.  Nid oedd aelodau’r cyhoedd wedi’u gwahodd i’r cyfarfod, ac ni fyddai penderfyniad yn cael ei wneud tan i’r Pwyllgor Rheoli Datblygu ystyried y cais cynllunio, a hynny gobeithio yn eu cyfarfod fis Medi.  
3.
NP/12/0303 – Dymchwel gwesty (a’r adeiladau cysylltiedig), a’r bloc toiledau, a chodi adeilad newydd fydd yn cynnwys bwyty a bar, dwy uned adwerthu, canolfan hurio gweithgareddau, canolfan addysg, toiledau cyhoeddus, a chyfleusterau newid. Ail-wynebu, ail-drefnu a thirweddu’r maes parcio presennol a darparu llefydd parcio ar dir glas, adleoli llwybr beicio SUSTRANS, a gorsaf bwmpio newydd - cyfleuster parcio yn Neuadd  Coppet, Saundersfoot
Rhoddodd y Pennaeth Rheoli Datblygu amlinelliad o’r datblygiad arfaethedig gan nodi union leoliad yr adeilad newydd, oedd wedi’i farcio ar y ddaear. Dywedodd y byddai pob coeden yn cael eu cadw, ac y byddai angen gwneud gorchymyn gwyro llwybr ar gyfer un o’r llwybrau troed. Roedd Asiantaeth yr Amgylchedd yn hapus â’r cynigion. Cafwyd ar ddeall mai’r weirglodd ar ochr arall y ffordd i’r safle yw’r gorlifdir.
Bu’r Aelodau yn cael golwg ar y safle o bob cyfeiriad, gan gynnwys o’r traeth. Gofynnwyd i’r swyddogion gael barn Cyngor Cefn Gwlad Cymru ynglŷn â chadw’r Sea Buckthorne, a hefyd gael eglurhad gan asiant yr ymgeisydd ynglŷn â lefelau’r safle, gan ofyn am luniadau yn ôl graddfa i ddangos uchder yr adeilad newydd mewn perthynas â’r llystyfiant presennol fel y gellir deall yn well beth fydd union effaith yr adeilad arfaethedig. Hefyd gofynnwyd a ellid codi sgaffald tŵr i’r uchder arfaethedig hwn ar ddiwrnod penodol fel y gall yr Aelodau ail-ymweld â’r safle yn eu hamser eu hunain.  
Gan droi at y trefniadau parcio newydd, holodd yr Aelodau a fyddai’r tir yn cael ei lefelu, ac os felly, beth fyddai’r lefel honno. Gan fod y cynlluniau a gyflwynwyd yn aneglur ar y pwynt hwn, cytunodd y Pennaeth Rheoli Datblygu y byddai’n cael y wybodaeth hon. Yn olaf holodd yr Aelodau ynglŷn â’r math o oleuadau a gynigir, a dywedwyd mai goleuadau lefel-isel ‘bolard’ fyddai’r gleuadau hyn. Fodd bynnag, cytunodd y swyddog hefyd i holi a oedd bwriad i gael unrhyw oleuadau diogelwch.

